
				આ પાનાનું પ્રુફરીડિંગ થઈ ગયું છે
૨૪૬
રાસચંદ્રિકા
 







હું તો જોતી'તી પારસ પીપળા રે,

હું તો જોતી'તી નાગરવેલ રે :
ભાગ્ય મારાં આગળ ચાલતાં રે.

હું તો ગણતી'તી દેવની દેરડી રે,

હું તો ગણતી'તી પરીના મહેલ રે :
ભાગ્ય મારાં આગળ ચાલતાં રે. ૩


મેં તો સંકોર્યો દીવડો મારા હાથમાં રે,

મેં તો આંખો ટંપાવી બહુ વાર રે :
ભાગ્ય મારાં આગળ ચાલતાં રે.

આવે સૂસવાતા વનના વાયરા રે,

રાખું દીવડો હું માંડમાંડ ત્યાર રે :
ભાગ્ય મારાં આગળ ચાલતાં રે. ૪


હું તો શોધી શોધીને થાકી જોઈતું રે,

મેં તો દીઠી ન કોઈ રંગરેલ રેઃ
ભાગ્ય મારાં આગળ ચાલતાં રે.

નહીં દીઠા ત્યાં વનના મોરલા રે,

નહીં દીઠી ઢળકતી ઢેલ રે :
ભાગ્ય મારાં આગળ ચાલતાં રે. ૫

